
Brahmakritam 05 Shiva Stotram

બ્રહ્મકૃતં ૫ શિવસ્તોત્રમ્

બ્રહ્મોવાચ ।
અથાહમુચ્ચરન્વેદાનશેષૈર્વદનૈઃ શિવમ્ ।
અસ્તૌષં ભક્તિસમ્પૂર્ણં કૃત્વા  માનસમર્ચનમ્॥ ૧॥
નમઃ શિવાય મહતે સર્વલોકૈકહેતવે ।
યેન પ્રકાશ્યતે સર્વં ધ્રિયતે સતતં નમઃ॥ ૨॥
વિશ્વવ્યાપ્તમિદં તેજઃ પ્રકાશયતિ સન્તતમ્ ।
નેક્ષન્તે ત્વદ્દયાહીના જાત્યન્ધા ભાસ્કરં યથા॥ ૩॥
ભૂલિઙ્ગમમલં  હ્યેતદ્દૃશ્યમધ્યાત્મચક્ષુષા  ।
અન્તસ્સ્થં વા બહિસ્સ્થં વા ત્વદ્ભક્તૈરનુભૂયતે॥ ૪॥
અપરિચ્છેદ્યમાકારમન્તરાત્મનિ યોગિનઃ ।
તદેતત્તવ દેવેશ જ્વલિતં દર્પણો યથા॥ ૫॥
અથવા શાઙ્કરી શક્તિઃ સત્યાઽણોરપ્યણીયસી ।
મત્તો નાન્યતરઃ કશ્ચિદ્યન્મય્યપિ વિલીયતે॥ ૬॥
અણુસ્તે કરુણાપાત્રં મહત્ત્વં ધ્રુવમશ્નુતે ।
નાધિકોઽસ્તિ પરસ્ત્વત્તો ન મત્તોઽપિ તદાશ્રયાત્॥ ૭॥
ત્વય્યર્પિતં   મનસ્ત્વતો ન વિયોગમપેક્ષતે ।
વાચઃ કથં પ્રવૃત્તિઃ સ્યાત્તવ વૈભવકીર્ત્તને॥ ૬॥
સ્વયમીશ મહાદેવ પ્રસીદ ભુવનાધિક ।
આદિશ પ્રયતં ભક્તમપેક્ષિતનિયુક્તિષુ॥ ૯॥
ઇદં વિજ્ઞાપ્ય વિનયાન્નમસ્કૃત્વા પુનઃપુનઃ ।
પ્રાઞ્જલિર્દેવદેવેશં ન્યષીદં સવિધે વિભો॥ ૩.૧.૨.૧૦॥
ઇતિ શ્રીસ્કન્દપુરાણે માહેશ્વરખણ્ડે, અરુણાચલમાહાત્મ્યે, પૂર્વાર્ધે,

દ્વિતીયાધ્યાયાન્તર્ગતં બ્રહ્મકૃતં શિવસ્તોત્રં સમાપ્તમ્ ।
સ્કન્દપુરાણ । માહેશ્વરખણ્ડ । અરુણાખણ્ડ । પૂર્વખણ્ડ । અધ્યાય ૨/૧-૧૦॥

